
తన హయస్యందనమున స్టేషనున కనుప 

నుచితగతివచ్చి మిముఁగంటిమో నరేంద్ర! 



విశ్వనుతార్హసత్కృతులు, పెల్లుగవల్లురియందుసల్పి యీ 

యాశ్వయుజాదిరాఁబిలిచి, నట్టులె పంగిడిగూడియంబునం 

దీశ్వరి లక్ష్మి వాణిభజియించునినున్ సహధర్మిణీయుతున్ 

శాశ్వతకీర్తి కంటిమి భృశంబుగఁగొంటిమిహర్ష సంపదల్





పూజచేయు దంపతులను జూచుసందర్భమునఁ జెప్పినది




శారదా సారసాసను లొక్కచో గిరి

          జాశంకరులఁ బూజసల్పినట్లు 

శ్రీశచీ దేవతాధీశులొక్కెడ మహే

         శీమహేశ్వరుల నర్చించినట్లు 

ఉర్వీసుతా రాము లొక్కచక్కినిఁబార్వ

         తీ పశుపతులఁ బ్రార్ధించినట్లు 

జాంబవతీ సరోజాతాక్షులొకచోట

         గుహమాతృ శంభులఁగొల్చినట్లు 



నిశ్చలామల చిత్తులై నిల్చి యొకట 

దైవపూజల నొనరించు దంపతులను 

మిమ్ముఁగననేఁడు నేత్రపర్వమ్ముగల్గె 

రాఘవాంబామణీ! నాగరాజమౌళి!



సర్వాపత్తిమిరార్కమండల సహస్రంబుల్ బలారాతీ దు 

ర్గ ర్వారణ్యమహాగ్ను లిష్టజయసౌఖ్య శ్రీప్రదంబుల్ సమ 

స్తోర్వీశాదృతముల్, కుటుంబశుభలాభోదర్కముల్ బ్రాహ్మణా 

శీర్వాక్కుల్, నిరతంబమోఘమహిమ శ్రీఁబ్రోచుసాగాధిపా

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 27 ఆగస్టు 2020న 09:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

